
№  1
Кыргыз Республикасынын Жогорку Сотунун Төрагасынын орун басары К.Эсенкановдун Кыргыз Республикасынын Жогорку Сотунун жазык иштери жана административдик укук бузуулар жөнүндө  иштер боюнча соттук коллегиясынын жана жергиликтүү соттордун 2015-жылдагы жазык иштери жана административдик укук бузуулар жөнүндө иштери боюнча маалыматын угуп жана аны талкуулап, Кыргыз Республикасынын Жогорку Сотунун Пленуму төмөнкүлөрдү белгилейт: 

Соттук коллегия тарабынан процессуалдык жана материалдык мыйзам ченемдерин туура жана бирдей колдонууну камсыз кылуу боюнча көпчүлүк иштер аткарылган, көп сандагы жазык жана административдик укук бузуулар жөнүндөгү иштерди, соттук материалдарды карап чыгып, жарандардын укуктарын коргоо боюнча кетирилген каталарды өз убагында оңдоого багытталган чаралар аткарылган.

 
Соттук коллегия тарабынан жарандардын кайрылуулары жана арыздары “Жарандардын кайрылууларын кароо тартиби” жөнүндө мыйзамынын талабына ылайык маңызы боюнча чечилген. 

 
Соттук коллегия жазык иштерин жана административдик укук бузуулар жөнүндөгү иштерди кароонун сапатын жогорулатуу маселесине бирдиктүү багыт жасоону жана Кыргыз Республикасынын жергиликтүү сотторунун судьяларына практикалык жана методикалык жардам көрсөтүүнү улантууда жана кээ бир укуктук ченемдерди колдонуу жөнүндөгү соттордун суранычы боюнча жергиликтүү сотторго расмий жооптор жөнөтүлгөн, ошондой эле материалдык жана процессуалдык мыйзамды жакшыртуу боюнча активдүү укуктук чыгармачыл иштерди ишке ашырууда. Мындан тышкары, судьялардын катышуусу менен  жер-жерлерде алар тарабынан жазык жана административдик укук бузуулар жөнүндөгү иштерди кароодо кетирилген каталары боюнча жыйналыштар өткөрүлгөн. 


Ошону менен бирге, жергиликтүү соттордун алдында турган кемчиликтерди чечүү боюнча Соттук коллегия тарабынан баардык мүмкүнчүлүктөр ишке ашырылды деп эсептөөгө болбойт. 

Жогорудагылардын негизинде, Кыргыз Республикасынын Жогорку Сотунун Пленуму 

токтом кылат:
1. Кыргыз Республикасынын Жогорку Сотунун жазык иштери жана  административдик укук бузуулар жөнүндө иштер боюнча Соттук коллегиясынын маалыматы эске алынсын.

2. Жазык иштери жана административдик укук бузуулар жөнүндө иштер боюнча сот адилеттүүлүгүн ишке ашыруудагы көзөмөлүнүн эффективдүүлүгүн жогорулатуу, ошону менен бирге жазык, административдик укук бузуулар жөнүндө иштерин кароодо мыйзамды туура жана бирдей колдонуу Соттук коллегияга милдеттендирилсин. Кетирилген каталар өз убагында жоюлуп, Соттук коллегиянын жыйынында талкуулансын. Конкреттүү иштер боюнча  чыгарылган чечимдер, соттук практиканын сереби жана анын жалпылоосу Кыргыз Республикасынын Жогорку Сотунун  бюллетенине жарыялансын.

3. Соттук коллегиянын судьялары тарабынан көзөмөл тартибинде соттук иштерди кароодо, ошондой эле жергиликтүү соттордун судьяларына практикалык-усулдук жардам көрсөтүү үчүн жер-жерлерге чыккан учурларда жергиликтүү соттор тарабынан жазык иштерин, соттук материалдарын кароо сапатына жана аларды кароо мөөнөттөрүнө өзгөчө көңүл бурулсун.

4. Негизсиз иштердин кароосун кийинкиге калтыруу, убактылуу токтотуу, создуктуруу фактыларына жол берилбестигине, иштерди кароонун сапаттуулугуна, өз убагында каралышына өзгөчө көңүл бурулуп, камакта кармалган соттолуучуларга карата жазык иштерине көзөмөлдү күчөтүү жагы жеригиликтүү соттордун төрагаларына сунушталсын. 

5. Учурда коррупциялык көрүнүштөгү кызматтык кылмыштар, баңги каражаттар жана психотроптук заттар, терроризм жана экстремизм  менен байланышкан кылмыштар, адамды уурдоо жана сатуу, ошондой эле жашы жете электердин жана жаш балдардын кол тийбестигине каршы кылмыштар өсүп жаткандыгын жана алардын коомго өтө коркунучтуулугун эске алуу менен, мындай түрдөгү иштерди кароодо мыйзамдарды кыйшаюусуз сактоо керектигине, андай кылмыштар үчүн жоопкерчилик жөнүндө мыйзамдарды туура, бирдей колдонуусуна  соттордун көңүлү бурулсун. Ошону менен бирге, тийиштүү түрдө соттук практиканын сереби жана талдоосу жүргүзүлүп туруусу зарыл экендиги белгиленсин. 

6. Жазык иштери жана соттук материалдар боюнча соттук практиканы терең изилдөө, соттук практикадагы келип чыккан талаш маселелерге көңүл буруу, жазык мыйзамын жакшыртууга багытталган мыйзам долбоорлору боюнча сунуштарды даярдоо жана талкуулоо иштери жигердүү жүргүзүлсүн.

7. Өз убагында жергиликтүү соттор соттук иштерди кароодо мамлекеттик органдар жана башка уюмдардын кызмат адамдары тарабынан кетирилген мыйзам бузууларды аныктоодо процессуалдык мыйзамда көрсөтүлгөн ченемдерди  толук кандуу колдонуу менен аларга жай аныктама чыгаруу аркылуу көңүлдөрү бурулсун.
Кыргыз Республикасынын 

Жогорку Сотунун Төрайымы

